
كدا

لاسی
رگی ك

كاتژمێرێكی زیرەك لە بە

لــە ســەردەمی تەكنەلۆژیای نوێــدا، وەك زۆر جاری دیكەش ئاماژەم 
پێكردووە، هەموو ئامێرێك چ بچووك چ گەورە، تەنیا ئەركێك ئەنجام 
نادا، بۆ نموونە ملوانكە و بازن و گوستیلە..تاد هەر بۆ جوانی و 
رازاندنــەوە نیــن، بەڵكو ئەركــی دیكەش ئەنجام دەدەن. بۆ نموونە 

 GPS كە جگە لەوەی سیستەمی BellabeatLeaf ملوانكەی
تێدایــە و دەزاندرێــت بەكارهێنەرەكەی لــە كوێیە. چاودێری 
تەندروســتی بەكارهێنەرەكەیشــی دەكات، وەك چۆنییەتی 

خەوتن و بوونی دڵەراوكێ لە بەكارهێنەرەكەیدا.
گرانبایـــی  بەردێكـــی  لـــە  ملوانكەكـــە 
دروســـتكراوە، بەردێـــك كـــە بـــە ئەڵماســـی چیـــا 
ــۆڵای  ــە دار و پـ ــی لـ ــراوە. چوارچێوەكەشـ ناسـ
دژە ژەنـــگ دروســـتكراوە. لەنـــاو بەردەكـــەدا 
كـــە  هەیـــە  دیجیتالـــی  سیتســـەمێكی 
پەیوەنـــد  ئایفـــۆن  موبایلـــی  لەگـــەڵ 
بەكارهێنەرەكـــەی  ئەگـــەر  دەدرێـــت، 
تووشـــی دڵەراوكـــێ و نیگەرانـــی 
و  دەكاتـــەوە  ئـــاگاداری  بـــوو 
ــەدان  ــتر هەناسـ ــی باشـ راهێنانـ
ــر  ــینی فێـ و ئارامـــی بەخشـ

دەكات. 

ملوانكەیەك دڵەراوكێ ناهێڵێ

كاتژمێــرە زیرەكــەكان هەرچەنــدە 
بەتــەواوی گشــتگیر نەبوونە، بــەڵام رۆژێكدادێت 

شــوێنی خۆیان بەتەواوی دەكەنەوە، كاتژمێرە كلاســیكیەكان 
نامێنن، گەرچی هێشتاش رێژەی ئەوانەی كاتژمێری كلاسیك بەكار 

دێنن زیاترە لەوانەی كاتژمێری سمارت بەكار دێنن. بۆیە كۆمپانیایەكی 
 Steel HR Sport فەرەنسی نوێترین كاتژمێری زیرەكی خۆی كە بە جۆری

ناســراوە، بەرهــەم هێنــا. كاتژمێرێك هەموو ئەركێكی كاتژمێــری زیرەك ئەنجام 
دەدات، بەڵام ستایلەكەی وەك كاتژمێرێكی كلاسیك دەچێت.

تایبەتمەندییەكانــی وەك GPS، هەســتەوەری دیاریكردنــی رێژەی ئوكســیژن، 
زەنــگ  ئاگاداركردنــەوەی  نیشــاندانی  توانــای  دڵ،  لێدانــی  هەســتەوەری 
موبــای و كورتــە پەیــام..  خودی كاتژمێرەكــە ئەپێكی تایبەتی تێدایە كە 
دەتوانێــت ســەد ئاگاداركردنەوەی ئەپــەكان رابگەیەنێ، وەك كاتەكانی 

رۆیشتنی فڕۆكە، هەواڵەكان، پەیامی تۆڕە كۆمەڵایەتییەكان. 
كاتژمێرەكە دوو رەنگی رەش و سپی هەیە.

جیهانــی رۆبۆتــەكان وردە وردە لــە واقیــع نزیــك دەبێتــەوە. بــەڵام دەبنــە بــەڵا و كێشــە 
بــۆ مرۆڤایەتــی یــان لــە خزمەت مرۆڤایەتــی دادەبن، ئەمــە داهاتــوو وەڵام دەداتەوە. لەم 
دواییــەدا لــە ژاپــۆن رۆبۆتێك بەرهەم هاتووە كە بە جۆری moxi ناســراوە. )مۆكســی( لە 
نەخۆشــخانەكاندا كار دەكات و وەك پەرســتارێكی خزمەتگــوزار و كات نــاس ئەركەكانــی 
ئەنجام دەدات، ماندوو نابێ، خەویشی نایە! لە خزمەت نەخۆشەكاندایە، ئەگەر یەكێك لە 
تەختەكەی كەوتە خوار دەیباتەوە سەر جێگایەكەی خۆی، لەكات و ساتی خۆیدا دەرمان 
دەداتە نەخۆشــەكان. زانیاری ســەبارەت بە نەخۆشەكان لەسەر شاشەكەی )سەری( نیشان 

دەدات و دكتۆرەكان ئاگادار دەكاتەوە.

رۆبۆتێك وەك پەرستارێكی نەخۆشخانە

IT

ژمارە )1232(  722019/9/3



IT

73 ژمارە )1232(  2019/9/3

نوێترین كامێرا ئەكشنەكانی هێرۆ

ئـــەم وێنەیـــەی لێـــرەدا دەیبینـــن، ســـەری بتڵـــی 
ــە  ــە لـ ــەری ئینتەرنێتـ ــە دابینكـ ــە! ئەمـ ــی نییـ بیبسـ

ــان بـــی. ــە جیهـ ــوێنێك لـ ــەر شـ هـ
هێڵــی ئینتەرنێــت بۆتــە بەشــێك لە پێداویســتییە 
ســەرەكییەكانی ژیان، بەڵام ئەگەر ماوەیەك گەشت 
بكــەی بــۆ شــوێنێكی دوورە دەســت، یــان چیــا یان 
دارستانێك كە خزمەتگوزاری ئینتەرنێت نایگرێتەوە، 
یــان دەچــی بــۆ وڵاتێــك كــە هەتــا شــارەزای هێڵی 
ئینتەرنێتــی ئــەوێ دەبــێ ماوەیــەك دەخایەنێ. ئەم 
بازنــە نارنجیــەی كــە لەوێنەكــەدا دەیبینــن لــە هەر 
شوێنێك لە جیهان بی ئینتەرنێتت بۆ دابین دەكات. 

ئــەم بازنــە بــە Skyroam Solis ناســراوە، ئەمــە 
وای-فایەكــی جیهانییە. هێڵــی ئینتەرنێتەكەی 
خێرایــە، بــەڵام زۆر گرانە، وەك موبایلی ســورەیا 

دەچێت كە خزمەتگوزاری ئینتەرنێتەكە لە مانگی 
دەســتكردەوە وەردەگرێــت و پێنــج ئامێریــش دەتوانــن 

سوودی لێوەربگرن.

بــواری  لــە  چالاكییەكانــی  كــە   gopro كۆمپانیــای 
ئەكشــن  واتــە  جوڵــەدار  كامێراكانــی  بەرهەمهێنانــی 
 hero چڕكردۆتــەوە و زنجیــرە كامێراكانــی بەنــاوی هێــرۆ
ناســراون، لــەم ماوەیــەدا نوێترین كامێرای ئەكشــنی خۆی 
بەناوی hero7 خستەڕوو. كامێراكە لە سێ رەنگ دایە و 

بە سێ ستایل و توانای لێكجیاوازیش. 
 gopro hero7 رەنگــی رەشــی كامێراكە كە بە جــۆری
black ناســراوە، لەنــاو ئــەم ســێ كامێرایــەی ئاماژەمــان 
پێــدان بەهێزترینانــە. توانــای هەیــە بــە كوالیتــی k4 فیلم 
بگــرێ. تایبەتمەندییەكــی بەهێــزی كامێراكــە ئەوەیــە كە 
 HyperSmooth بەنــاوی  تێدایــە  نوێــی  سیســتەمێكی 
بەهۆیــەوە دەكرێــت ڤیدیــۆكان لەكاتــی جوڵــەش دا بــە بێ 
گرفــت بگرێــت و بەبێ ئــەوەی جوڵەكردنەكــە كاریگەری 

لەســەر دابنێت. هەســتەوەری كامێراكە 12 میگاپیكسلە. 
دەتوانێت بە فۆرماتی RAW و EPS وێنە بگرێت.

كـــە  ئەوەیـــە  كامێراكـــە  دیكـــەی  تایبەتمەندییەكـــی 
ـــە  ـــەوە هـــەر ئەوكات ـــەدا فیلـــم هەڵدەگری دەتوانێـــت هەرلەوكات
و دەســـتبەجێ فیلمەكـــە لـــە تـــۆڕە كۆمەڵایەتییەكانـــی وەك 

ــەوە. ــبوك بڵاوبكەیـ ــتاگرام و فەیسـ ئینسـ
كامێراكـــە  خـــودی  و  ئیجـــە   2 كامێراكـــە  شاشـــەی 
لـــە پەنجـــەی دەســـتدا جێـــگای دەبێتـــەوە،  بچووكـــە و 
و  ئۆتۆمبیـــل  وەك  جوڵـــەدار  ئامێرەكانـــی  لـــە  دەكرێـــت 
پایســـكلیش دابندرێـــت و لەكاتـــی رۆیشـــتندا بەبـــێ ئـــەوەی 

فیلمەكـــە تێـــك بچێـــت، ڤیدیـــۆ تۆمـــار بـــكات.
هێـــرۆ7 لـــە قوڵایـــی دە مەتـــر لـــە ژێرئـــاودا بەباشـــی كار 

دەكات. سیســـتەمی وای-فـــا و بلوتوســـی هەیـــە.

لە هەر شوێنێك بی بێ 
ئینتەرنێتت نابی!

هەر جارە و وەڵامی 
پرسیارێك

  )crack( خوێنەرێكی بەڕێز دەپرسێت
كــراك چییــە و بــۆ  چ مەبەســتێك بــەكار 

دێتت؟
وشــەی  واتــای  بەڕێــز   خوێنــەری 
پرۆگرامــی  بەمانــای دزینــی   )crack(
كۆمپیوتــەر دێــت، وەرگرتنــی پرۆگرامێك 

دوور لە رێگای یاسایی.
كۆمپانیاكانــی بەرهەمهێنــی پرۆگرام، 
یــان پرۆگرامنووســان كاتێــك پرۆگرامێــك 
كۆپــی  كــە  ئــەوەی  بــۆ  دێنــن،  بەرهــەم 
نەكرێــت و نەدزرێــت، كۆدێكــی تایبەتــی 
لەسەردادەنێن، بۆ ئەوەی نەتوانی لە هەموو 
ســوود  پرۆگرامێــك  تایبەتمەندییەكانــی 
وەربگــری. هەندێــك پرۆگــرام كۆدەكــە بــۆ 
مــاوەی مانگێك یا حەوتوویەك بە كراوەیی 
دەهڵێتــەوە بۆ  تاقیكردنەوەی پرۆگرامەكە. 
دوای ئــەو ماوەیــە ئیدی ناتوانی ســوودی 
 )crack( لێوەربگــری.. ئەوانــەی كاری
دەكــەن، ئــەو كــۆدە دەكەنــەوە و وا دەكــەن 
هەمــوو كــەس بەبێ ئــەوەی پارەیەك بداتت 
ســوودی لێوەربگرێت.  ئەو كارە لەراســتیدا 
دزییــە لە بەرهەمــی ماندووبوونی ئەوانەی 
پرۆگرام بەرهەم دێنن، ئەگەر )كراك( نەبا، 
دەبا پرۆگرامێكت بە نرخێكی زۆر كڕیبا..

گرافیكـــدا،  و  نەخشەســـازی  كاری  و  ئـــەرك  لـــە 
ـــێ  ـــر بێـــت، بەكارهێنـــەر باشـــتر دەتوان ـــا گەورەت شاشـــە هەت
ئەركەكانـــی ئەنجـــام بـــدات و وردبینـــی زیاتـــری تێـــدا 
دەكات، بـــەڵام كێشـــەیەك لـــە مۆنیتـــۆرە مەزنەكانـــدا ئەوەیـــە 
كـــە شـــوێنێكی زۆر داگیـــر دەكـــەن و كێبڵـــی كارەبـــا و ئـــەو 
وایەرانـــەی پێـــوەی پەیوەنـــد دەدرێـــن دیمەنـــی ســـەر مێزەكـــە 
بـــە جوانـــی دەرناخـــەن. سامســـۆنگ بـــۆ چارەســـەری ئـــەم 
لـــەم دواییـــەدا مۆنیتۆرێكـــی نوێـــی بەرهـــەم  گرفتـــە 
مێـــز  لێـــواری  لـــە  باســـكێكەوە  بەهـــۆی  كـــە  هێنـــاوە 

بەشـــی  یـــا  پارچـــەی  گرنگتریـــن  كیبـــۆرد 
لاوەكـــی  ئامێـــری  وەك  ئەگەرچـــی  كۆمپیوتـــەرە، 
ـــرە  ـــەو ئامێ ـــێ ئ ـــەڵام بەب ـــت، ب ـــەیر دەكرێ ـــەر س كۆمپیوت

وەربگریـــن.. كۆمپیوتـــەر  لـــە  ســـوود  ناكرێـــت 
كیبـــۆردەكان توانـــا و قـــەوارە و ســـتایلی جیاوازیـــان 
ـــۆ ئەركێكـــی  ـــا ب ـــۆردەكان تەنی ـــە كیب ـــك ل ـــە، هەندێ هەی
تایبەتـــی دروســـت دەكرێـــن و هەندێكیشـــیان وەك جۆكـــەر 

وان و گشـــت كارەكان ئەنجـــام دەدەن.
 لــەم ســەرەتای ســاڵی 2019دا كیبــۆردی جــۆری 
SteelSeries Shift Keyboard بەرهەم هات، كیبۆردێك 
كــە لەراســتیدا تایبــەت بــە گەیمــە، بــەڵام بــۆ هەموو 

دەخرێـــت و جوڵـــەی پێدەكرێـــت، هەركاتێكیـــش بەكارهێنـــەر 
كاری پێـــی نەمـــا دەكرێـــت مۆنیتۆرەكـــە پـــاڵ بـــە دیـــوارەوە 

بدرێـــت.
 space monitor مۆنیتــۆری ئامــاژە پێكراو بە جــۆری
ناســراوە، دوو ڤێرژنــی هەیــە، یەكێكیــان 27 ئینجییە و بە 
كوالیتی QHD و ئەوەی دیكەیان 32 ئینجییە بە كوالیتی 
K UHD. مۆنتیۆرێكــی وا بەهێــز زیاتــر بــۆ كاروبــاری 
گرافیك و نەخشەســازییە و بەكارهێنەرانیشی، ئەندازیاران 

و نەخشەسازان و ئەوانەی كاری سینەمایی دەكەن. 

ئەركێكــی دیكــەش دەبێــت، جیــاوازی ئــەم كیبــۆردە 
لەگــەڵ كیبۆردەكانــی دیكە لەوەدایە كــە دوگمەكانی 
بە ویستی بەكارهێنەر دەگۆڕدرێن.. بە ئاسانی گشت 
دوگمــەكان لەو چوارچێوەیــەی كە تێیدا دەردەهێندرێن، 
بەكارهێنــەر دەتوانــێ بەپێی پەنجەكانــی خۆی رێكیان 
بخــات و بــەرزی و نــەوی دوگمــەكان بــكات، جگــە 
لەوەش كیبۆردەكە بۆ چەندین كەس دەكرێت پرۆگرامی 
بــۆ دابندرێــت، واتــە هــەر كەســە و بــە ویســتی خۆی 
كیبۆردەكــە دابنێــت و بەهۆی پرۆگرامێك دەســتكاری 

بكات..
ـــی  ـــەرك و فەرمان ـــت ئ ـــە دوگمـــەكان دەكرێ هـــەركام ل
دوگمەیـــەك  هـــەر  بســـپێردرێ،  پـــێ  دیاریكراویـــان 
پـــێ  فەرمانـــی  چـــوار  كاتـــدا  یـــەك  لـــە  دەكرێـــت 

بســـپێردرێ.. 

مۆنیتۆرێكی نوێ بۆ گرافیك و نەخشەسازی

كیبۆردێك بە ویستی بەكارهێنەر دوگمەكانی دەگۆڕدرێن

ماڵپەڕێك بۆ نووسینی 
دەقی سەرنج راكێش

زۆرجــاران نیــازت هەیــە بــە یەكێــك 
لــە پرۆگرامەكانی فۆتۆشــۆپ یا ۆرد 
یــا هــەر پرۆگرامێكــی دیكــە دەقێكــی 
جوان بنووســی، بەڵام فۆنتێكی ســەرنج 
نییــە.  مۆبایلەكەتــدا  لەســەر  راكێــش 
ئەگــەر فۆنتێكیــش دابەزێنــی نازانــی 
ســتایلی فۆنتەكــەی چۆنە.. بۆ ئەوەی 
بەبــێ گرفــت دەقــی جــوان بنووســی، 
ماڵپــەڕی Coolsymbol بــەكار بێنە. 
لــەو ماڵپەڕەدا ســەرەڕای بوونی ســەدان 
فۆنتی ســەرنج راكێــش و دەتوانی دایان 
بەزێنــی و لــە پرۆگرامەكانــی تایبــەت 
بــۆ نموونــە  بێنــی.  بەخــۆت بەكاریــان 
فۆنتــی تایبەت بە تاتۆ، خۆشنووســی، 
دەســتخەت و چەندیــن جــۆری فۆنتــی 

دیكەی تێدایە.
كاتتێــك ماڵپەڕەكە دەكەیەوە چەندین 
پێش نیشــاندانی فۆنتی ســەرنج راكێش 
بكەیــەوە.  تاقیــان  دەتوانــی  و  دەبینــی 
دیارە ئەو فۆنتانەی ئاماژەیان پێدەكەین 
هەموویان تایبەتن بە فۆنتی لاتینی...

ـــەی  ـــە ئەوان ـــەرە بچووكـــەكان وات ـــی كۆمپیوت بەرهەمهێنان
قەوارەیـــان هـــەر بەقـــەد مۆبایلێـــك دەبێـــت و لـــە گیرفانـــدا 
جێگایـــان دەبێتـــەوە، دەســـتپێكێكە بـــۆ ئـــەوەی شۆڕشـــێك 
ـــە  ـــاز هەی ـــە نی ـــە ك ـــە ئارادای ـــەر ل ـــای كۆمپیوت ـــە تەكنەلۆژی ل

كۆمپیوتـــەری ســـەرمێز و لاپتۆپیـــش نەهێڵێـــت..
لەم دواییەدا كۆمپانیای زیتاك كۆمپیوتەرێكی گیرفانی بەناوی 
zotac PI255-GK بەرهــەم هێنــاوە، كۆمپیوتــەرە بچووكەكــە لــە زۆر لە 
مۆبایلە هۆشــمەندەكان كێشــی كەمترە و قەوارەی بچووكتر، سیستەمی 
ویندۆز10 و سیســتەمەكانی لینۆكس و GNUشــی لەســەر دادەندرێت. 
پرۆسیســەرەكەی لە جۆری Intel UHD600ە. گرنگترین بەشــی ئەوەیە 

كە دەكرێت كاری ئیدیتی فیلم بە كوالیتی K4ی پێبكرێت.
رامـــی كۆمپیوتەرەكـــە 4 گیگایـــە و میمۆرییەكـــەی 32 گیگابایتـــە، 
بـــۆ  بچووكیشـــی  میمـــۆری  هۆشـــمەندەكان  مۆبایلـــە  وەك  دەكرێـــت 
كۆمپیوتـــەرە  تایبەتمەندییەكـــی  گشـــت  لـــەوەش  جگـــە  دابندرێـــت، 

مەزنەكانـــی هەیـــە.

كۆمپیوتەری گیرفانی جێگەی 
لاپتۆپ دەگرێتەوە

ێش
 راك

ەرنج
كاتژمێــرە كاتژمێرێكی سمارت لۆكس و س ســەردەمی  ســەردەم 

ســمارتەكانە، هەرچەنــدە لــەو هەرێمــەی ئێمــەدا 
هێشــتا كاتژمێری ســمارت نەبۆتە باو، بەڵام كۆمپانیاكان 

هەروا لە ركابەریدان بۆ بەرهەمهێنانی نوێترین كاتژمێرە زیركەكان. 
كۆمپانیای لۆیی ڤیتۆن نوێترین كاتژمێری هۆشمەندی خۆی بەناوی 

LV Tambour Horizon خستەڕوو.
كاتژمێرەكـــە دیزاینێكـــی ســـەرنج راكێـــش و گەنـــج پەســـەندی هەیـــە، 
بازنەیەكـــی نوێـــی 24 كاتژمێـــری بـــەدەوری دایـــە كـــە هێماكانـــی شـــەو و رۆژ 
ـــواری  ـــۆ ب ـــر ب ـــرەكان زیات ـــەی كاتژمێ ـــن، وەك گشـــت زۆرب ـــە باشـــی دەبیندرێ ب
ــی  ــە لێدانـ ــت و بۆیـ ــوودی لێوەردەگیردرێـ ــەش سـ ــەی لـ ــتی و جوڵـ تەندروسـ
دڵ و ژماردنـــی هەنـــگاوەكان لەســـەر شاشـــەكەی دەردەكـــەون. كێشـــەی 
گـــەورەی كاتژمێرەكـــە ئەوەیـــە كـــە مـــاوەی راگرتنـــی شـــەحنی كەمـــە 

ئەگـــەر رۆژانـــە ســـوودی لێوەربگیردرێـــت تەنیـــا یـــەك رۆژ 
دەخایەنێـــت و ئەگـــەر تەنیـــا وەك كاتژمێـــر ســـوودی 

شـــەحنی  كاتژمێـــر   5 هەتـــا  لێببیندرێـــن 
ــت. دانابەزێـ

